
Кез келген елде Конституция 
тұрақтылығын бірінші кезекте мемлекеттің 
мызғымастығымен тығыз байланыстыратыны 
табиғи шындық. Салыстырмалы тұрғыдан қа-
растырсақ, Қазақстан Республикасы өте жас 
мемлекет, олай дейтініміз Конституциямы-
здың 25 жылдығын осы жылы атап өтпекпіз. 
Тәуелсіздікке қол жеткізген осы бір азғантай 

1 Е.Б. Абдрасулов
2 Х. Бажай

Л.Н. Гумилев атындағы Еуразия ұлттық университеті, Нұр-Сұлтан, Қазақстан
(E-mail: 1aermek_19@mail.ru  2huandagbazhay@gmail.com )

ХҒТАР 10.15.23

Қазақстан Республикасында конституциялық 
реформалар арқылы  демократиялық өзгерістер 
қалыптастырудың құқықтық негіздері

Аннотация. Мақалада 1995 жылы 30 тамыздағы республикалық референдумда қабыл-
данған Қазақстан Республикасының Конституциясына 25 жылдың ішінде енгізілген 
(1998, 2007, 2011, 2017, 2019 ж.ж.) өзгерістер мен толықтырулардың ерекшеліктеріне 
құқықтық талдау жасалған. Талдау барысында Қазақстан Республикасының Консти-
туциялық реформалары нәтижесінде демократиялық өзгерістер арқылы құқықтық 
мемлекет қалыптастырудағы өзіндік үлгісін жасай отырып, дамыған алдыңғы қатарлы 
30 елдердің қатарына қосылудың батыл қадамдарын көрсетеді. Әсіресе, 2017 жылғы мем-
лекеттік билік тармақтары арасындағы өкілеттіктерді қайта бөлу жөніндегі консти-
туциялық реформаға баса назар аударылған. Онда Президенттің өкілеттіктерін беруге 
байланысты Парламент пен Үкіметтің азаматтар алдындағы рөлі мен жауапкершілігі 
күшейтілуі, қоғамдық маңызы бар мәселелер бойынша азаматтық қоғамның пікірін 
білдіру және ескеру мақсатында орталық және жергілікті атқарушы органдар жанынан 
қоғамдық кеңестер құру арқылы халық пен Үкімет арасында «кері байланыс» тетігін 
қалыптастырудың негіздері қарастырылады. Реформалардың жүзеге асырылуын қолдай 
отырып, конституциялық даму мәселесіне қатысты салыстырмалы құқық тұрғыдан 
дәйекті ұсыныстар мен қисынды пікірлер келтіріледі.
Түйін сөздер: конституция, реформа, республика, президент, парламент, үкімет, 
сот, адам құқығы, құқық үстемдігі, демократия, конституциялық даму.

DOI: https://doi.org/10.32523/2616-6844-2020-132-3-8-20

жылдар аралығында өзін демократиялық, 
құқықтық, зайырлы, әлеуметтік мемлекет 
ретінде қалыптастыру мақсатында көптеген 
мүмкіндіктерді бағындыра алды. Мемле-
кетіміздің конституциялық дамуы барысын-
да қоғамдағы қатынастардың, оның ішінде, 
негізгі құқықтық қатынастардың бірге дамуы 
табиғи заңдылық. Қазақстан мемлекеті жас 

МЕМЛЕКЕТ ЖӘНЕ ҚҰҚЫҚ ТЕОРИЯСЫ, КОНСТИТУЦИЯЛЫҚ ҚҰҚЫҚ
THE THEORY OF THE STATE AND THE LAW, THE CONSTITUTIONAL LAW

ТЕОРИЯ ГОСУДАРСТВА И ПРАВА, КОНСТИТУЦИОННОЕ ПРАВО

Е.Б. Абдрасулов, Х. Бажай

болса да, әлемнің дамыған алдыңғы қатарлы 
30 елінің қатарына қосылуды басты мақсаты 
ретінде айқындады. Соған байланысты қоғам-
дық қатынастар да жылдам дамып, жаһандық 
үдеріске сәйкес жиі өзгеріп отырды. Осын-
дай қатынастардың ішінде Конституциямен 
реттелетін құқықтық қатынастардың маңыз-
дылығы айтпаса да түсінікті. Осының негізін-
де, бүгінге дейін Конституциямызға бес рет 
өзгертулер мен толықтырулар енгізілді. Ол 
өзгертулер мен толықтырулар адамгершілік 
құндылықтармен қоса жалпы демократиялық 
принциптердің мәні мен мазмұнын халықа-
ралық құқық принциптер мен нормаларына, 
конституциялық заң шығарудың әлемдік стан-
дарттарына толығымен сәйкестендіру, Кон-
ституциялық өзгертулер жасауда алдыңғы 
қатарлы дамыған мемлекеттердің демокра-
тиялық үлгідегі тәжірибелеріне назар аудара 
отырып, өзін шынайы демократиялық, әлеу-
меттік, құқықтық мемлекет ретінде қалыпта-
стыруды мақсат етті. Қазақстанда Конститу-
циялық реформаның мәніне тоқтамас бұрын, 
Конституцияның ерекше рөліне қатысты бар-
лық құқықтық жүйенің тұрақтылығын қамта-
масыз етудегі, барлық мемлекет институтта-
рының қызметіне, сондай-ақ, қоғамдық және 
құқықтық тәртіп мәселелеріне назар аударған 
жөн.  Белгілі конституционалист ғалым В.Д. 
Зорькиннің пікірнше: «Конституция-шын-
дықтың басты құқықтық сипаттамасы. Сон-
дықтан ол өзгермейтіндік пен сабақтастықтың 
осы элементтерін жаңғыртуға, сақтауға және 
қолдауға міндетті. Әлемдік саяси практикада 
Конституцияның елеулі өзгерістері – әдетте, 
әлеуметтік-саяси құрылыстың принципті өз-
герістерімен, яғни революциялармен байла-
нысты төтенше құбылыстар екенін атап өткен 
жөн. Мысалы, көптеген ойларда саяси бейбіт-
шілік үшін «конституциялық үлгі» болып та-
былатын Америка Құрама Штаты өз Консти-
туциясында бекітілген мемлекеттік биліктің 
құрылымын ешқашан өзгерткен жоқ. Және 
бұл кездейсоқ емес. Әлеуметтік-мемлекеттік 
тұрақтылықтың іргетасы-саяси құрылыстың 
тұрақтылығы. Дәл осы тұрақтылық барлық са-
ясат, экономика, әлеуметтік іс-әрекет субъек-
тілеріне - партиялардан және басқа да қоғам-
дық институттардан корпорация иелеріне 

және қатардағы азаматтарға дейін өз бола-
шағын түсінуге, өмір мен қызметті қалыпты 
жоспарлауға мүмкіндік береді.»,-дейді [1].

Бұдан құқықтық жүйе, қоғамның одан 
әрі экономикалық және әлеуметтік жаңғы-
ртылуына қатысты негізгі ережелердің 
тұрақтылығы сақталады, сондай-ақ Конститу-
ция бүкіл мемлекеттің тұрақтылығына кепіл-
дік береді.  Осы мағынада ҚР Конституциясы 
Қазақстан Республикасының саяси, эконо-
микалық және әлеуметтік дамудағы табысты 
қызмет етуінің нормативтік негізі болды, ел-
дің жетекші әлеуметтік-саяси күштері ара-
сындағы консенсусқа қол жеткізудің және Қа-
зақстан халқының әл-ауқатының көрсеткіші 
болды. ХХІ ғасырдың бірінші онжылдығының 
ортасында қол жеткізілген бұл нәтиже Кон-
ституцияға ықтимал түзетулер енгізу – бұл 
«қоғам өмір сүретін ережелердің қалған жүй-
есі күмәндануға, эрозияға, шайылуға ұшы-
райды дегенді білдіреді. Алдымен, рух, содан 
кейін ереже әрпі - кез келген ереже! – мәнін 
жоғалта бастайды» [1].

Алайда, «конституция - бұл дамып келе 
жатқан құқықтық мәселе, ол жағдайлардың 
қысымына ұшырайды және егер ағымдағы 
жағдай қажет болса, өзгертілуі керек. Қазір-
гі қоғамның өмірі серпінді, тіпті, ауқымды 
оқиғалар көбінесе болжанбайды, бұл эконо-
микада, әлеуметтік салада, саясатта және кей-
де идеологиядағы өзгерістерге әкеледі, нәти-
жесінде көптеген экономикалық, саяси және 
басқа да реформалар орын алады [2, 8 б.].

Сондай-ақ, Негізгі Заңды шамадан тыс кон-
сервациялау елеулі қоғамдық шиеленісті ту-
дыруы және мемлекеттіліктің эволюциялық 
дамуының бұзылуына, бұрынғы заңдарды 
бұзуға, уақытша, кейіннен жаңа конституци-
яларды қабылдауға әкеп соқтыруы мүмкін 
екенін де ашық айтады [2, 9 б.].

Қазақстанда конституциялық реформаның 
бірнеше кезеңі негізінен осы теориялық ере-
желерді ескере отырып, жүзеге асырылды де-
уге болады. 

Алғашқы кезең «Қазақстан Республика-
сының Конституциясына өзгерістер мен то-
лықтырулар енгізу туралы» Қазақстан Респу-
бликасының 1998 жылғы 7 қазандағы N 284-I 
Заңымен енгізілген Қазақстан Республикасы-

Қазақстан Республикасында конституциялық реформалар...

ның Конституциясына енгізілген өзгерістер-
мен байланысты» [3].

Өзгерістер президенттік институттардың 
жұмысына, мемлекеттік қызметке, Парла-
менттің, Үкіметтің, жергілікті өзін-өзі басқа-
ру органдарының қызметіне және сайлау 
құқығына қатысты болды. Қазақстан Респу-
бликасының Конституциясына өзгерістер мен 
толықтырулар енгізу тәртібін жаңа құқықтық 
реттеу маңызды болды. Сот жүйесіне енгізіл-
ген өзгерістер алқабилер сотының қарауына 
мүмкіндік берді. Тұтастай алғанда, конститу-
циялық реформалар мемлекеттік басқаруды 
оңтайландыруға және президенттік билікті 
нығайтуға бағытталған болатын, өйткені өт-
пелі кезеңді ескере отырып, Қазақстан Респу-
бликасының Президентіне жауап беретін өте 
күшті және белсенді атқарушы билік қажет 
болды.

2007 жылғы 21 мамырда Қазақстан Респу-
бликасының Конституциясына өзгерістер мен 
толықтырулар енгізуге байланысты консти-
туциялық реформаның келесі кезеңі, әрине, 
салалық ұлттық заңнамаға бірқатар жаңа-
лықтар енгізді [4]. Қазақстан Республикасы 
Конституциясының 15-бабының 2-тармағы-
на түзету енгізілді, оған сәйкес өлім жазасы 
өліммен байланысты террористік қылмыстар 
үшін, сондай-ақ, соғыс уақытында жасалған 
аса ауыр қылмыстар үшін кешірім жасау 
туралы өтініш беру құқығын бере отырып, 
ерекше жаза ретінде белгіленді. Ескі редак-
цияда өлім жазасы ерекше ауыр қылмыстар 
үшін ерекше жаза шарасы ретінде белгіленді. 
Өлім жазасын қолданудың тарылуы, оның аса 
ауыр қасақана жасалған қылмыстардың өте 
тар шеңберіне тағайындалуы, Қазақстан Ре-
спубликасында өлім жазасына мораторийдің 
енгізілуі - мұның бәрі Қазақстанның қылмы-
стық заңнаманы одан әрі ізгілендіру бағдар-
ламасын және өлім жазасын қолдануды шек-
теуді тұрақты түрде ұсынып отырғандығын 
айғақтайды. «Қазақстан Республикасының 
Конституциясына өзгерістер мен толықтыру-
лар енгізу туралы» 2007 жылғы 21 мамырдағы 
Қазақстан Республикасының Заңымен бекітіл-
геннен кейін, Конституцияның 16-бабының 
2-тармағында соттың ғана қамауға алуға санк-

циясы [5], Қоғамның демократиялануының 
және азаматтардың құқықтық қорғалуының 
жарқын көрсеткіші болып табылатын «сот-
тық бақылау» термині қазақстандық заң 
ғылымында және практикада белсенді қол-
даныла бастады. «Қазақстан Республикасы-
ның 2010 жылдан 2020 жылға дейінгі кезеңге 
арналған құқықтық саясат тұжырымдамасы» 
азаматтардың конституциялық құқықтарын 
қорғауды қамтамасыз ету үшін сот бақыла-
уының шегін одан әрі кеңейтуді қарастырады 
[6]. Осы міндеттерді іске асыру негізінен қыл-
мыстық процеске тергеу судьясының жаңа 
институтын енгізген 2014 жылғы 4 шілдедегі 
Қазақстан Республикасының Қылмыстық іс 
жүргізу кодексінде бекітілген. Процессуалдық 
мәжбүрлеу шараларын қолдануға қатысты 
тергеу судьясының өкілеттіктері Қылмыстық 
іс жүргізу кодексінің 55-бабының нормала-
рында белгіленген, оған сәйкес Қылмыстық 
іс жүргізу кодексінде көзделген жағдайларда 
тергеу судьясы келесі мәселелерді қарайды: 
1) күзетпен ұстауға санкция беру; 2) үйқа-
маққа санкция беру; 3) қызметінен уақытша 
шеттетуге санкция беру; 4) жақындауға тый-
ым салуды санкциялау; 5) экстрадициялық 
қамауға алуды санкциялау; 6) күзетпен ұстау, 
үйқамаққа алу, экстрадициялық қамауға алу 
мерзімдерін ұзарту; 7) кепілді қолдану [7]. Қа-
зақстан Республикасында жеке адамның кон-
ституциялық құқықтары мен бостандықта-
рын шектеудің заңдылығы мен негізділігін 
қамтамасыз ету мақсатында сот билігі орга-
нының сот бақылауын белгілеуге бағытталған 
сот қорғауының Конституциялық дефини-
циясын практикада жүзеге асыруға арналған 
көпфункционалды қылмыстық іс жүргізу қы-
зметінің бағыты да дами бастады. Жоғарыда 
көрсетілген бағыттарға сәйкес Ұлт жоспары 
– бес институционалдық реформаны жүзеге 
асыру жөніндегі 100 нақты қадамның 22 – қа-
дамын іске асыру шеңберінде [8], 2016 жыл-
дың 1 қаңтарынан бастап Қазақстан Республи-
касында тергеу судьяларының қарауына тағы 
төрт іс жүргізу іс-әрекетіне қосымша санкция 
берілді: алу, тінту, жеке тінту, қарау, олар Қа-
зақстан Республикасының Қылмыстық-про-
цестік кодексінің 196-бабының 1-бөлігіне сәй-
кес шұғыл тергеу әрекеттеріне жатады.

Қазақстан халқының көпұлтты құрамын 
ескере отырып, демократиялық өзгерістердің 
көрсеткіші Конституцияның сайлау процесі-
не әсер ететін нормаларындағы өзгерістер 
болып табылады. Мәселен, Конституцияның 
51-бабының 1-тармағына сәйкес, «Қазақстан 
Республикасындағы сайлау туралы» Қа-
зақстан Республикасының Конституциялық 
заңына өзгерістер мен толықтырулар енгі-
зу туралы Қазақстан Республикасының 2007 
жылғы 19 маусымдағы N 268 Конституциялық 
Заңының негізінде  «Қазақстан Республика-
сындағы сайлау туралы»  Қазақстан Республи-
касының 1995 жылғы 28 қыркүйектегі N 2464 
Конституциялық заңына өзгертулер енгізілді. 
Мәжілістің тоқсан сегіз депутатының тоғызын 
Қазақстан халқы Ассамблеясы сайлауы мүм-
кін болды. Сонымен қатар, пропорционалды 
сайлау жүйесін белгілеу «әрбір партия оған 
берілген дауысқа барабар орындар санын ала 
бастады. Сондықтан ол ең әділ деп саналады. 
Егер квота төмен болса, онда шағын фракци-
яларда да Бос орындар алу мүмкіндігі пай-
да болады. Жүйенің артықшылығы-сайла-
ушылардың түрлі топтары өз өкілдеріне бос 
жұмыс орындарын қамтамасыз ете алады. 
Осыған байланысты дауыс беру нәтижесін ха-
лық әділ деп таниды» [9].

2007 жылғы Қазақстан Республикасының 
Конституциясына өзгерістер мен толықты-
рулар президенттік республикадан прези-
денттік-парламенттік республикаға көшудің 
негізін көрсетті, өйткені ҚР Президенті Пар-
ламент Мәжілісінде ұсынылған Саяси парти-
ялар фракцияларымен консультациялардан 
кейін келісім беру үшін Мәжілістің қарауы-
на Республика Премьер-Министрінің канди-
датурасын енгізеді, Парламент Мәжілісінің 
келісімімен Премьер-Министрді лауазымына 
тағайындайды.

2011 жылы Қазақстан Республикасы Кон-
ституцияның 41-бабы 3-1 тармақпен толықты-
рылып, былайша жазылды: «Президенттің ке-
зектен тыс сайлауы Республика Президентінің 
шешімімен тағайындалады және конституци-
ялық заңда белгіленген тәртіп пен мерзімде 
өткізіледі» [10].

Жүргізілген конституциялық реформа-
лардың дұрыстығы мен мақсаттылығы 2016 

жылдың соңына қарай қазақстандық қоғам 
өмірдің барлық салаларында оң өзгерістер 
мен прогрессивті даму процесінде болатын 
біртұтас жүйе болғандығының дәлелі болды. 
Қазақстан Республикасының Тұңғыш Прези-
денті Н.Ә. Назарбаев 2017 жылғы 31 қаңтар-
дағы Қазақстан халқына жолдауында: «Еліміз 
өзінің 25 жылдық даму кезеңінен абыроймен 
өтті. Біз елімізді мақтан тұтамыз. Табыстары-
мыз бен жетістіктеріміз туралы Тәуелсізді-
гіміздің 25 жылдық мерейтойында атап өттік. 
Оларды бүкіл әлем біледі және жоғары баға-
лайды.» [11].

Қазақстан Республикасының одан әрі 
дамуына көптеген факторлар әсер етеді, 
олардың ішінде, «әлемде кезекті, Төртінші 
өнеркәсіптік революция басталғанына» бай-
ланысты жаһандық сын-қатерлер бар.

Осыған байланысты Мемлекет басшы-
сы экономиканы технологиялық жаңғырту-
ды жеделдетуге, бизнес-ортаны түбегейлі 
жақсартуға және кеңейтуге, экономикадағы 
мемлекеттің үлесін жалпы ішкі өнімдегі 15% 
- ға дейін азайтуға, мемлекеттік-жеке меншік 
әріптестікті кеңейтуге, адами капиталдың 
сапасын жақсартуға, Экономикалық ынты-
мақтастық және даму ұйымының (ЭЫДҰ) 
үздік тәжірибелері мен ұсынымдарын импле-
ментациялауды қамтамасыз етуге және т.б. 
бағытталған маңызды мақсаттар мен міндет-
терді айқындады.

Қоғам дамуының экономикалық және 
әлеуметтік жағдайларының алдағы түбегей-
лі өзгеруі біздің еліміздің Президенті қойған 
міндеттерді орындауды қамтамасыз етуге 
арналған мемлекетте саяси қайта құрулар-
ды талап етті. Осыған орай, конституциялық 
нұсқамаларды мемлекет пен қоғамның ал-
дағы Үшінші модернизациясымен сәйкестен-
діру «Қазақстан Республикасының Конститу-
циясына өзгерістер мен толықтырулар енгізу 
туралы» Қазақстан Республикасының 2017 
жылғы 10 наурыздағы № 51-VI Заңымен қара-
стырылған үлкен маңызға ие болды [12].

Бұл жердегі басымдық адам құқығы мәсе-
лесіне арналғандығы. Мәселен, халықаралық, 
бірінші кезекте, адам құқықтары саласындағы 
шарттар ратификациялануға тиіс және Қа-

Е.Б. Абдрасулов, Х. Бажай

зақстан Республикасының заңдары алдында 
басымдыққа ие. Бұл тұрғыда адам құқықта-
рын қорғау мен көтермелеудің негізгі қағи-
даттары мен нормалары белгіленгенін ескере 
отырып, нақты халықаралық шарттарға қа-
тысты қабылданған міндеттемелердің сақта-
луын бақылаудың нақты ұлттық тетігін енгізу 
мақсатын ұстана отырып,  Конституцияның 
4-бабының 3-тармағы «3. Республика бекіт-
кен халықаралық шарттардың Республика 
заңдарынан басымдығы болады. Қазақстан 
қатысушысы болып табылатын халықаралық 
шарттардың Қазақстан Республикасының ау-
мағында қолданылу тәртібі мен талаптары 
Республиканың заңнамасында айқындала-
ды»,-деп тұжырымдалды. Конституцияның 
4-бабының 3-тармағына енгізілген өзгертудің 
нәтижесі Қазақстан аумағында Конституци-
яға сәйкес емес деп танылған халықаралық 
ұйымдардың шешімдерін орындауға тыйым 
салу, сондай-ақ, ратификациялауға жатпай-
тын және Қазақстан Республикасының Кон-
ституциясымен келіспейтін халықаралық 
шарттарды қабылдауға немесе бекітуге жол 
бермеу бөлігінде түзетулер енгізу мақсатын 
жүзеге асыруда «Қазақстан Республикасының 
халықаралық шарттары туралы» Қазақстан 
Республикасының Заңына да өзгертулер ен-
гізуге ықпал ететіндігін көрсетеді. Сол сияқты, 
Конституцияның 55-бабы 1-1 тармағымен то-
лықтырылды: «1-1) Қазақстан Республикасы 
Президентінің ұсынуымен Қазақстан Респу-
бликасындағы Адам құқықтары жөніндегі 
уәкілді бес жыл мерзімге қызметке сайлау 
және оны қызметінен босату», Тұңғыш Прези-
денттің бастамасы бойынша Адам құқықтары 
жөніндегі уәкілді сайлау жөніндегі өкілеттік 
Парламент Сенатына берілді. 2017 жылғы 
мемлекеттік билік тармақтары арасындағы 
өкілеттіктерді қайта бөлу жөніндегі консти-
туциялық реформа негізінде Президенттің 
өкілеттіктерін беруге байланысты Парламент 
пен Үкіметтің азаматтар алдындағы жауап-
кершіліктері біршама күшейтілді. Жалпы 
қоғамдық маңызы бар мәселелер бойынша 
азаматтық қоғамның пікірін білдіру, сон-
дай-ақ, оны ескеру мақсатында орталық және 
жергілікті атқару органдары жанынан қоғам-
дық кеңестер құру, сол құрылған қоғамдық 

кеңестер арқылы халық пен Үкімет арасында 
«кері байланыс» (әкімдердің жыл сайынғы ха-
лық алдындағы есеп беруі) тетіктерін қалып-
тастыра бастады.

Қазақстан Республикасы Тұңғыш Прези-
дентінің билік тармақтары арасында өкілет-
тіктерді қайта бөлу мәселелері жөніндегі 
үндеуінде бұл жолғы конституциялық рефор-
маның негізгі бағыттарының бірі Конституци-
яда жаңа ережелер құру, белгілі бір дәрежеде 
Қазақстан Республикасы Президентінің құзы-
реті есебінен Парламент пен Үкіметтің рөлін 
күшейту болды, ол конституциялық рефор-
маның мәні - билікті елеулі түрде қайта бөлу, 
саяси жүйені демократияландыру екенін атай 
отырып, реформа екі негізгі бағыт бойынша 
іске асатындығын көрсетті:

«Біріншіден, Президенттің әлеуметтік-эко-
номикалық процестерді реттеудегі біршама 
өкілеттіктерін Үкіметке және басқа да атқа-
рушы органдарға берген жөн. Сонда бұл са-
лаға Үкімет, министрліктер және әкімдіктер 
толықтай жауап беретін болады. Өкілеттік-
терді беру тиісті заңдарды өзгерту арқылы 
іске асады. Бұл өзгерістерді Үкімет қазіргі 
Парламенттің сессияның аяғына дейін Парла-
ментке енгізуі тиіс.

Екіншіден, одан да күрделі міндет - билік 
тармақтары арасындағы қарым-қатынасты 
конституциялық деңгейде теңгерімді ету. Осы 
реформаның аясында Үкіметті жасақтаудағы 
Парламенттің рөлін күшейтеміз. Парламент 
сайлауында жеңген партия Үкімет құрамын 
анықтауға түбегейлі ықпал ететін болады. 
Бұл министрлер кабинетінің өкілетті билік 
алдындағы жауапкершілігін арттырады. 
Тиісінше, биліктің заң шығарушы тармағы-
ның атқарушы билікке бақылауын күшейтеді. 
Айтылған екі бағыттың қай-қайсысы да жау-
апкершілік пен кәсібилікті арттыру арқылы 
мемлекеттік басқару тиімділігін күшейтеді» 
[13].

2019 жылғы 23 наурыздағы Қазақстан Респу-
бликасының Конституциясына өзгерістер ен-
гізу туралы Қазақстан Республикасының Заңы 
негізінде Қазақстан Республикасының Кон-
ституциясының 2-бабының 3-тармақшасы: «3. 
Республиканың әкімшілік-аумақтық құрылы-
сы, оның астанасының мәртебесі заңмен бел-

Қазақстан Республикасында конституциялық реформалар...

гіленеді. Қазақстанның астанасы Нұр-Сұлтан 
қаласы болып табылады»; 3-1-тармақтағы 
«Астана» деген сөз «Нұр-Сұлтан» деген сөзбен 
ауыстырылсын», -деп өзгертілді [14].

Конституциялық реформаның барлық 
аспектілерін толығымен қолдай отырып, заң 
ғылымдарының докторы, профессор Е.Б. Абд-
расулов бұл турасында  «Конституционная 
реформа как движущий фактор демократи-
ческих преобразований в Республике Казах-
стан» деген мақаласында Конституцияға түзе-
тулер жобасын талқылау барысында басқаша 
шешуге болатын мазмұнды сипаттағы мәсе-
лелерге назар аудартады. Ғалымның көзқа-
расы бойынша, болашақта прокуратура ор-
гандарының қызметін реттейтін Конституция 
нормаларын Конституцияның VII бөлімінде 
орналастырудың орындылығы туралы мәсе-
лені қайта ойластыру керек екендігін айта-
ды. Себебі, «Соттар және сот төрелігі» деген 
VII бөлімдегі қоса берілген  прокуратура ор-
гандары сот төрелігін жүзеге асырмайды. 
Конституцияның тиісті бөлімдері «сот билігі 
және прокуратура» деп белгіленген Тәуелсіз 
Мемлекеттер Достастығының басқа елдерінің 
тәжірибесін дұрыс пайдалану немесе проку-
ратура органдарына арналған нормаларды 
жеке бөлімге бөлу ойластырылуда» [15]. 2017 
жылғы 10 наурыздағы Қазақстан Республика-
сының Конституциясына өзгерістер мен то-
лықтырулар енгізу туралы Қазақстан Респу-
бликасының Заңының 1-бабы 21-тармағына 
сәйкес, Конституцияның 81-бабы «Қазақстан 
Республикасының Жоғарғы Соты азаматтық, 
қылмыстық істер, жергілікті және басқа да 
соттардың соттылығына жататын өзге де істер 
бойынша жоғары сот органы болып табыла-
ды, заңда көзделген жағдайларда өзінің сот-
тылығына жататын сот істерін қарайды және 
сот практикасының мәселелерi бойынша 
түсiнiктемелер беріп отырады» деп толықты-
рылса, 22-тармағы негізінде Конституцияның  
83-баптың 1-тармағы мынадай редакцияда: 
«1. Прокуратура мемлекет атынан Қазақстан 
Республикасының аумағында заңдылықтың 
сақталуына заңда белгіленген шекте және 
нысандарда жоғары қадағалауды жүзеге асы-
рады, сотта мемлекеттің мүддесiн бiлдiредi 
және мемлекет атынан қылмыстық қудалауды 

жүзеге асырады.», деп өзгертілген.  Бұл ре-
дакцияда Конституцияның 83-бабының 1-тар-
мағында «заңдардың дәлме-дәл және біркелкі 
қолданылуына...» деген сөз тіркестері «заң-
дылықтың сақталуына»  деген сөз тіркесімен  
өзгертілді. Себебі Конституцияның ескі ре-
дакциясында пайдаланылатын сөздер («Заң-
ды қолдану») прокуратураның нақты өкілет-
тіктерін дәл бере алмады, өйткені құқықты 
(заңды) қолдану құқық қолдану актілерін 
қабылдауға бағытталған құқықты іске асы-
ру нысандарының бірі ғана болып табылады. 
Яғни, прокуратура Конституция нормаларын 
сөзбе-сөз түсіндіру кезінде қоғамда заңдылық 
пен құқық тәртібінің негізі болып табылатын 
заңдардың орындалуы мен сақталуына теори-
ялық қадағалауды жүзеге асыра алмайтынын 
білдірді. Сонымен қатар, «заңдылықты сақтау 
үшін»  деген сөз тіркесі, сондай-ақ, прокурату-
раның барлық қадағалау қызметінің мәнін то-
лық ашпайтындықтан, заңдылық ұғымы бұл 
мемлекеттік органдар, лауазымды адамдар 
мен азаматтар құқықтық нормаларды және 
бірінші кезекте заңдарды қатаң сақтайтын 
мемлекеттегі саяси-құқықтық режим немесе 
құқықтың нақты әрекет ету қағидаты екенін 
анықтаудан туындайтынына байланысты жаңа 
редакцияны да тағы да сыни тұрғыдан қараған 
жөн. Демек, егер заңдардың және өзге де нор-
мативтік құқықтық актілердің сақталуын 
субъектілердің рұқсат етілмеген іс-әрекеттер 
жасамауының енжар мінез-құлқы ретінде қа-
райтын болса, онда құқықтық реттеуден тыс 
жерлерде прокуратураның Құқықтық ұйға-
рымдарды, яғни субъектілердің қандай да бір 
шешімді қабылдау немесе орындау, қандай да 
бір әрекетті орындау сияқты белсенді іс-әре-
кеттерін заңды орындауды талап ету құзыреті 
қалады.

Егер Мемлекет басшысының «институ-
ционалдық қайта құрулар, қауіпсіздік және 
сыбайлас жемқорлыққа қарсы күрес» атты 
Қазақстан халқына Жолдауында бесінші ба-
сымдық аясында ЭЫДҰ-ның үздік тәжірибе-
лері мен ұсыныстарын имплементациялау 
қажеттігі тұрғысынан Конституциялық қайта 
құруларға жақындасақ, онда прокуратураның 
құзырет мәселелеріне түбегейлі қарау қажет 
болуы мүмкін. Белгілі болғандай, ЭЫДҰ-ның 

Е.Б. Абдрасулов, Х. Бажай

барлық елдерінде прокуратура сотта мем-
лекеттік айыптауды қолдайды, қылмыстық 
қудалау саласындағы басқа құқық қорғау 
органдарының жұмысын үйлестіреді, сотқа 
дейінгі тергеуге өзі белсенді қатыса алады. Со-
нымен қатар, прокуратура Әкімшілік құқық 
бұзушылықтарға қарсы күреске жәрдемде-
седі. Осыған байланысты жалпы ортақ бақы-
лау жоқ немесе олар жойылып жатқан немесе 
өтпелі кезең үшін оңтайлы үлгілерді тапқан 
елдердің тәжірибесін ескеру қажет. Бұл тәсіл, 
прокуратура туралы жаңа Заңның редакци-
ясындағы өзгерістерге қарамастан, бір мем-
лекеттік органның жоғары сапалы әмбебап 
бақылауды жүзеге асыруы іс жүзінде мүмкін 
емес екендігіне негізделген: «Прокуратура 
мемлекет атынан заңдарда белгіленген шек-
терде және нысандарда, Қазақстан Республи-
касында заңдардың сақталуын жоғары қадаға-
лауды жүзеге асырады».  Бір қарағанда, бұл 
норма Конституция мен Прокуратура туралы 
Заңның ережелерін іске асыру мақсатында қа-
былданатын нормативтік құқықтық актілерде 
жоғары қадағалауды шектеуге мүмкіндік бе-
реді. Алайда, практикада бұл норма жоғары 
қадағалаудың шектері мен нысандарын бел-
гілеу кезінде ведомстволық мүдделерге қарсы 
күресуі мүмкін.

Сондықтан егер бүгінде Кеңес кезеңінің 
дәстүрінен «салалық бақылау-қадағалау ор-
гандарының іс жүзінде толық болмауына 
байланысты жалпы қадағалау қажет болған 
жағдайда толық бас тарту мүмкін болмаса, 
онда Конституция деңгейінде прокуратура 
органдарының жалпы қадағалауын шектеген 
елдердің тәжірибесін онда арнайы бақыла-
ушы орган құруды көздей отырып пайдалану 
керек [15]. Бұған мысал ретінде Украинаның 
Конституциясы, Беларусь Республикасының 
Конституцияларын келтіруімізге болады. 
Мәселен, Беларусь Республикасының Консти-
туциясында VІ Бөлім «Прокуратура. Мемле-
кеттік бақылау комитеті» 7-тарау. «Прокурату-
ра» 8-тарау «Мемлекеттік бақылау комитеті» 
деп бекітілген [16]. Беларусь Республикасы 
Конституциясының аталған тарауының нор-
малары 125-бап. «Министрліктердің және Ми-
нистрлер Кеңесіне ведомстволық бағынысты 
басқа да органдардың, жергілікті өкілді және 

атқарушы органдардың, кәсіпорындардың, 
ұйымдар мен мекемелердің, қоғамдық бір-
лестіктердің, лауазымды адамдар мен азамат-
тардың заңдардың, декреттердің, жарлықтар-
дың және өзге де нормативтік актілердің дәл 
және біркелкі орындалуын қадағалау Бела-
русь Республикасының Бас Прокурорына 
және оған бағынысты прокурорларға жүкте-
леді», десе 129-бапта «Республикалық бюд-
жеттің атқарылуын, мемлекеттік меншіктің 
пайдаланылуын, мемлекеттік меншік қатына-
старын, шаруашылық, қаржылық және салық 
қатынастарын реттейтін Президенттің, Пар-
ламенттің, Үкіметтің және басқа да мемле-
кеттік органдардың актілерінің орындалуын 
мемлекеттік бақылауды мемлекеттік бақы-
лау комитеті жүзеге асырады» деп жазылған 
[16]. Мемлекеттік бақылау комитетінің қыз-
меті Беларусь Республикасының 2010 жылғы 
1 шілдедегі № 142-З «Беларусь Республика-
сының мемлекеттік бақылау комитеті және 
оның аумақтық органдары туралы» Заңымен 
реттеледі [17], осы бақылаушы органның не-
гізгі міндеттері айқындалған, оның ішінде, 
ұйымдар мен жеке кәсіпкерлердің бюджет 
қаражаты мен мемлекеттік меншікті тиімді 
және ұтымды пайдалануына мемлекеттік 
бақылауды жүзеге асыру, заңнаманың жүй-
елі бұзушылықтарын және экономика мен 
әлеуметтік саладағы теріс үрдістерді анықтау 
бойынша кешенді іс-шаралар жүргізу, эконо-
микалық саладағы құқық бұзушылықтардың 
алдын алу, анықтау және жолын кесу, эконо-
микалық қызметтің тиімділігін арттырудың 
пайдаланылмайтын резервтерін анықтау, 
экономиканың нақты секторын дамыту және 
т.б. Беларусь Республикасының Конституци-
ясында бюджет қаражатының жұмсалуына 
және оларды пайдалануға байланысты бар-
лық субъектілердің қызметіне әмбебап (жоға-
ры) бақылау орнатқан заң шығарушы бұл 
жағдайда мақсатқа сәйкестік аясында дұрыс 
шығып, заң теориясында бар бақылау мен 
қадағалауды саралау критерийінен бақылау-
ды ұсынады. Бұл жоғары тұрған мемлекеттік 
органдарға ғана бағынысты объектілерге қол-
данылатын заңдылықты қамтамасыз ету құра-
лы. Сонымен қатар, заң шығарушы жалпы 
бақылаушы органға қадағалау органдарында 

Қазақстан Республикасында конституциялық реформалар...

жоқ әкімшілік және басқару сипатындағы 
барлық өкілеттіктерді қалдырды.

Беларусь Республикасының тәжірибесін, 
сондай-ақ, мемлекет органдарының бақылау 
функциялары неғұрлым тиімді болып табы-
латын бақылау мен қадағалау ұғымдарының 
арақатынасын ескере отырып, бақылау нәти-
желері қадағалаушы органды анықталған 
бұзушылықтарды анықтау және тиісті заңна-
маға сәйкес тәртіппен заңдылық режимін бел-
гілеуді талап ету құқығын ғана болжайтын қа-
дағалаудан тікелей айырмашылығы жағдайды 
оң жағынан өзгертуге арналған болғандықтан, 
Қазақстан Республикасында бақылау (қадаға-
лау) жөніндегі функцияларды беру, сондай-ақ, 
экономикалық қатынастар блогы бойынша 
заңдардың орындалуы мен қолданылуы ар-
найы бақылаушы органға осы саладағы про-
курорлық қадағалауға қарағанда неғұрлым 
тиімді болады. Бұдан басқа, болашақта біздің 
республика конституциясында құқықтық қа-
тынастардың барлық субъектілерінің эконо-
микалық қызмет саласындағы заңдылықтың 
сақталуына жеке ведомствоаралық бақылау 
орган құру туралы норманы көздеу үшін осы 
саладағы қолданыстағы ведомстволық бақы-
лау мен қадағалаудың тиімділігі арнайы ор-
ганның жалпы бақылауымен толықтырыла-
тын болады. Бұл органның прокуратурадан 
айырмашылығы, онда экономикалық және 
заңгерлік білімі бірдей дәрежеде бар маман-
дар ғана жұмыс істейтін болады [15].

Бұл бақылаушы органның қызметкерлерін 
кәсіби даярлау микро және макроэкономи-
калық қызмет, қаржы, бюджеттік, салықтық, 
инвестициялық, несиелік, банктік және т.б. 
саласында терең танымға негізделетін бола-
ды. ҚР Прокуратурасы туралы Заңның 44-
бабы 1-бөлігінің 4-тармағында көзделгендей, 
қадағалау тексерулерін жүзеге асыру кезінде 
тиісті құзыретті органдардың мамандарын 
тартуға және көмекке жүгінбеуге мүмкіндік 
береді: «Прокурор өз құзыретіне сәйкес заңда 
көзделген тәртіппен тексерулер жүргізуге, 
оларға қатысу және қорытынды беру үшін 
мамандарды тартуға, сондай-ақ, қауіпсіздік-
ті және қадағалау қызметін қамтамасыз ету 
үшін басқа құқық қорғау органдарының қыз-
меткерлерін тексеруді жүзеге асыруға тартуға 

құқылы» [18]. Мемлекеттің жоғары қадағалау 
органының мамандарды тарту фактісінің өзі 
көбінесе сарапшылар заңнаманың бұзылуы-
на себеп болған жүйелі проблемаларды 
анықтап, мемлекеттің экономикалық секто-
рының жұмысын сапалы жақсарту бойын-
ша, болашақта құқық бұзушылықтың алдын 
алу бойынша ұсыныстар бере отырып, тек-
серілетін ұйымның қызметінде кемшіліктер 
мен бұзушылықтарды табу қажеттілігі ретін-
де қабылдайды. Нәтижесінде прокурорлық 
тексерулердің көпшілігі қоғам өмірінің бар-
лық салаларындағы жұмыстың үлкен көлемі-
не байланысты, экономикалық сала, әрбір 
саланы нормативтік реттеудің көптеген саны, 
әрбір тексеру объектісі қызметінің ерекшелігі 
туралы айтпағанда, құжаттаманы жүргізудің 
бұзылуын ғана қарапайым анықтауға айнала-
ды. Эконом-қызметкерлердің жоғары кәсіби 
құрамы бар жоғары бақылау органы құрылған 
жағдайда Мемлекет басшысының экономика-
ны технологиялық жаңғырту, басым салалар-
да бәсекеге қабілетті экспорттық өндірістерді 
дамытуға баса назар аудара отырып инду-
стрияландыру, материалдық және отын-энер-
гетикалық ресурстарды үнемдеу резервтерін 
анықтау, мемлекеттік бағдарламаларды, ин-
вестициялық жобаларды және т.б. іске асыру 
кезінде бюджет қаражатын заңды және тиімді 
пайдалану жөніндегі тапсырмасын барлық 
тиісті субъектілердің орындауы бойынша 
кешенді бақылау-талдау іс-шаралары» [19]. 
Сонымен қатар, мемлекеттік қаражатты пай-
даланудың нәтижелілігі мен үнемділігін тал-
дауды, олардың өсуінің ықтимал резервтерін 
және жұмсаудың негізділігін бағалауды бол-
жайтын жоғары бақылау органы қызметінің 
бағытын білдіретін мемлекеттік шығыстар 
тиімділігінің аудиті жетілдірілетін болады [20, 
166 б.].

Осылайша, Қазақстанда бірнеше кезең-
де жүргізілетін конституциялық реформа 
- бұл үстірт құрылымды негізгі өндірістік 
қатынастарға сәйкестендіру, бұлай жасал-
маса  үстірт құрылымның өзі (мемлекеттік 
институттар) өндіргіш күштердің дамуына, 
халықтың әл-ауқатының өсуіне, демократи-
ялық процестердің күшеюіне кері әсерін ти-
гізеді. Қазақстан Республикасының Тұңғыш 

Президенті дұрыс атап өткендей: «Әлемде 
әмбебап басқару моделі жоқ. Барлығы ізде-
уде. Өзіміздің бірегей шешімдерімізді таба 
отырып, халықаралық тәжірибе аясында біз 
басшылыққа алатын мәселелер бар болса да, 
біз ешқашан мемлекеттік құрылымның бөтен 
үлгілерін көшірумен айналыспадық. Біздің 
ұсынып отырған реформамыз, ең алдымен, өз 
тәжірибемізге және Қазақстанның қажеттілік-
теріне негізделген. Реформа бағдарламасы - 
бұл біздің Қазақстанның қай бағытта жүретіні 
туралы сұраққа берген жауабы » [13].

Бүгінгі күнге дейін елімізде болып өткен 
конституциялық реформалардың мемлекет-
тілігіміздің нығаюы мен тәуелсіздің тұғырла-
нуында атқарған рөлі зор екені айқын. Әри-
не, конституциялық реформалар еліміздегі 
қоғамдық қатынастардың жылдам қарқынмен 
дамуы барысына сай жасалып отыр [21, 65 б.].

«Қазақстан халқының бірлігін және 
қоғамдық тұрақтылықты сақтаудың консти-
туциялық негізі салынған. Ұлт Көшбасшы-
сының Қазақстан Республикасы Үкіметінің 
алдына қойған тапсырмалар ауқымында жа-
рияланған «Ұлт жоспарында» да халықтың 
біртұтастылығы және бірлігіне үлкен басым-
дылық беріліп отыр. Осы басымдықты жүзеге 

асыруға әр қазақстандық азамат өз саласында 
жеке үлесін қосуы керек. Болашақта осы сая-
сатты жүзеге асыруда Қазақстан Республика-
сы Конституциясының әлеуетін толық пай-
далануымыз қажет. ...Тәуелсіз Қазақстанның 
құқықтық дамуында конституциялық рефор-
малардың маңызы өте зор. Біздің мемекетіміз 
құқықтық дамудың эволюциялық жолын 
таңдады. Сондықтан да бүгінгі таңдағы эко-
номикалық, саяси, рухани жаңғырудағы кон-
ституциялық реформалардың эволюциясын 
талдау жаһандық сын-қатерлерге берілетін 
жауаптардың бірі болып табылады» [22, 21 б.].

Жалпы еліміздің бүгінгі күнге дейінгі Кон-
ституциялық өзгерістер мен толықтыруларын-
дағы жаңашылдықтарымен демократиялық 
қоғамға бет бұрған Қазақстан мемлекеттілігін 
қалыптастырудағы батыл қадамдары қоғам 
тарапынан өз уақытында қолдау тауып, әрі оң 
бағасы беріліп отырды. Қолдап қана қоймай, 
өз ұсыныстары мен көзқарастарын да білдіріп 
отырды. Бұл заман талабына сай заңды құ-
былыс болғандықтан, алдағы уақытта да  мұн-
дай реформалық жаңашылдықтар іске асы-
рылып, еліміздің тұғырын одан да биіктетіп, 
әлемдік заң саласында құқық үстемдігі тұрғы-
сынан өзіндік үлгісін қалыптастыратынына 
сеніммен қарағанымыз абзал.

Правовая основа формирования демократических изменений 
через конституционные реформы в Республике Казахстан

Аннотация. В статье дается правовой анализ специфики изменений и дополнений, внесенных в тече-
ние 25 лет в Конституцию Республики Казахстан, принятой на республиканском референдуме 30 августа 
1995 года (1998, 2007, 2011, 2017, 2019).  Анализ показывает смелые шаги по вступлению в топ-30 развитых 
стран, создание собственной модели верховенства права путем демократических преобразований в ре-
зультате конституционных реформ в Республике Казахстан. Особое внимание было уделено конституци-
онной реформе 2017 года по перераспределению полномочий между ветвями власти. Он обеспечивает 
основу для усиления роли и ответственности парламента и правительства перед гражданами в связи 
с передачей полномочий президента, формированием механизма «обратной связи» между народом и 
правительством посредством создания общественных советов при центральных и местных исполнитель-
ных органах для выражения и учета мнений гражданского общества. В поддержку реализации реформ 
даются сравнительно-правовые предложения и логические заключения по вопросам конституционного 
развития.

Ключевые слова: конституция, реформа, республика, президент, парламент, правительство, судеб-
ная власть, права человека, верховенство закона, демократия, конституционное развитие.

L.N. Gumilyov Eurasian National University, Nur-Sultan, Kazakhstan

Legal bases of formation of democratic transformations 
through constitutional reforms in the Republic of Kazakhstan

Abstract. The article provides a legal analysis of the specifics of changes and amendments to the Constitution 
of the Republic of Kazakhstan, adopted at a republican referendum on August 30, 1995, for 25 years (1998, 2007, 
2011, 2017, 2019). The analysis shows bold steps to enter the top 30 developed countries, creating our own 
model of the rule of law through democratic reforms as a result of constitutional reforms in the Republic of 
Kazakhstan. Particular attention was paid to the 2017 constitutional reform on the redistribution of powers 
between the branches of government. It provides the basis for strengthening the role and responsibility of 
parliament and government to citizens in connection with the transfer of powers of the president, the formation 
of a mechanism of “feedback” between the people and the government through the creation of public councils 
under central and local executive bodies to express and take into account the views of civil society. In support 
of the implementation of the reforms are given consistent legal recommendations and logical opinions on the 
issue of constitutional development.

Keywords: constitution, reform, republic, president, parliament, government, judiciary, human rights, rule 
of law, democracy, constitutional development.

